
ನೀವು ತುಚ್ಚವಾಗಿ ಕಾಣುವ (ಚಿಕ್ಕದೆಂದು ಭಾವಿಸುವ) ಪಾಪಗಳ
ಬಗ್ಗೆ ಎಚ್ಚರವಾಗಿರಿ

ಸಹ್ಲ್ ಬಿನ್ ಸಅದ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅಲ್ಲಾಹುವಿನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು: "ನೀವು

ತುಚ್ಚವಾಗಿ ಕಾಣುವ (ಚಿಕ್ಕದೆಂದು ಭಾವಿಸುವ) ಪಾಪಗಳ ಬಗ್ಗೆ ಎಚ್ಚರವಾಗಿರಿ. ಏಕೆಂದರೆ, ತುಚ್ಛವಾಗಿ
ಕಾಣುವ ಪಾಪಗಳ ಉದಾಹರಣೆಯು ಒಂದು ಕಣಿವೆಯ ಒಳಭಾಗದಲ್ಲಿ ಇಳಿದುಕೊಂಡ ಒಂದು ಗುಂಪು ಜನರಂತಿದೆ.
ಅವರಲ್ಲೊಬ್ಬನು ಒಂದು ಕಡ್ಡಿಯನ್ನು ತಂದನು, ಇನ್ನೊಬ್ಬನು ಒಂದು ಕಡ್ಡಿಯನ್ನು ತಂದನು. ಹೀಗೆ

(ಕಡ್ಡಿಗಳನ್ನು ಸಂಗ್ರಹಿಸಿ) ಅವರು ತಮ್ಮ ರೊಟ್ಟಿಯನ್ನು ಬೇಯಿಸಿದರು. ಖಂಡಿತವಾಗಿಯೂ,
ತುಚ್ಛವಾಗಿ ಕಾಣುವ ಪಾಪಗಳು, ಯಾವಾಗ ಅವುಗಳಿಗಾಗಿ ಮನುಷ್ಯನು ಹಿಡಿಯಲ್ಪಡುತ್ತಾನೋ

(ವಿಚಾರಣೆಗೆ ಒಳಪಡುತ್ತಾನೋ), ಅವು ಅವನನ್ನು ನಾಶಮಾಡುತ್ತವೆ".
[صحيح] [رواه أحمد]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹುವಿನ  ಕೃಪೆ  ಮತ್ತು  ಶಾಂತಿಯಿರಲಿ)  ಚಿಕ್ಕ  ಪಾಪಗಳನ್ನು
ಮಾಡುವುದನ್ನು  ದೊಡ್ಡ  ವಿಷಯವಾಗಿ  ಕಾಣದಿರುವುದರ  ಬಗ್ಗೆ  ಮತ್ತು  ಅವುಗಳನ್ನು  ಹೆಚ್ಚಾಗಿ  ಮಾಡುವುದರ
ಬಗ್ಗೆ  ಎಚ್ಚರಿಸಿದ್ದಾರೆ.  ಏಕೆಂದರೆ  ಅವು  ಒಟ್ಟುಗೂಡಿದಾಗ  ನಾಶಮಾಡುತ್ತವೆ.  ಅದಕ್ಕೆ  ಅವರು  ಒಂದು
ಉದಾಹರಣೆಯನ್ನು ನೀಡಿದರು: ಒಂದು ಗುಂಪು ಜನರು ಒಂದು ಕಣಿವೆಯ ಒಳಭಾಗದಲ್ಲಿ ಇಳಿದುಕೊಂಡರು. ಅವರಲ್ಲಿ
ಪ್ರತಿಯೊಬ್ಬರೂ ಒಂದೊಂದು ಸಣ್ಣ ಕಡ್ಡಿಯನ್ನು ತಂದರು.  ಕೊನೆಗೆ ಅವರು ಸಂಗ್ರಹಿಸಿದ ಕಡ್ಡಿಗಳನ್ನು
ಒಟ್ಟುಗೂಡಿಸಿ  ಅವರು  ತಮ್ಮ  ರೊಟ್ಟಿಯನ್ನು  ಬೇಯಿಸಿದರು.  ಖಂಡಿತವಾಗಿಯೂ,  ಕೀಳಾಗಿ  ಕಾಣುವ  ಪಾಪಗಳು,
ಯಾವಾಗ  ಅವುಗಳಿಗಾಗಿ  ಮನುಷ್ಯನು  ಹಿಡಿಯಲ್ಪಡುತ್ತಾನೋ  ಮತ್ತು  ಅವುಗಳಿಂದ  ಪಶ್ಚಾತ್ತಾಪ
ಪಡುವುದಿಲ್ಲವೋ  ಅಥವಾ  ಅಲ್ಲಾಹು  ಅವನನ್ನು  ಕ್ಷಮಿಸುವುದಿಲ್ಲವೋ,  ಅವು  ಅವನನ್ನು  ನಾಶಮಾಡಿ
ಬಿಡುತ್ತವೆ.

